
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪
এনক আর্ডেন।






যে বাসনা, নিয়োজিয়া শক্তি আপনার,

সমর্পিয়া মনঃপ্রাণ, করিত পূরণ;

না মানিত বাধা-বিঘ্ন কার্য্য-সম্পাদনে।

যাইল কি হেতু সেই কষ্টকর পথে

বিদেশের, একাকিনী রাখিয়া তোমায়?

আত্মতৃপ্তি তরে সে নাহি ভ্রমিতে গেল।

পৃথিবীর নানা স্থান! উদ্দেশ্য তাহার—

অর্থ উপার্জ্জন,—বিদ্যাশিক্ষা শিশুদিগে।

দিতে ভালমতে,—যে শিক্ষা নাহিক তার,

নিজের তোমার; আকাঙ্ক্ষা তাহার এই।

সে যদি ফিরিয়া আসে গৃহে পুনরায়,

দেথে যদি বিফলে কাটিয়া যায়—

মহামূল্য প্রভাত-জীবন শিশুদের;

কত না হইবে ক্ষুন্ন! রহিবে সে ক্ষোভ

মরণের পরে মনে,—যদি উচ্ছৃঙ্খল

হয় শিশুগণ প্রান্তর মাঝারে যথা

অশ্ব অশিক্ষিত। এনি, শুন মোর বাণী,

বাল্যাবধি পরিচয় তোমায় আমায়,

পর নহি কদাচ আমরা। সে কারণ,

মিনতি আমার এই—ভালবাস যদি

